The current issue and full text archive of this journal is available at
http://journal.kuis.edu.my/muwafaqat

Teori Institusi: Tekanan Persekitaran Dalam

Pengurusan

Pengurusan Pensijilan Halal Pensijilan

Institutional Theory: Environmental Pressure in Halal Halal

Certification Management

SITTHAWA RADIN EKSAN (Corresponding Author) 01
Jabatan Ekonomi dan Pengurusan 4

Fakulti Pengurusan dan Muamalah Swm'“i‘iﬁ;ﬁ?f’;ﬁ@ podh

Kolej Universiti Islam Antarabangsa Selangor (KUIS) Accepted: 18 October 2018

chgi Selongor E-Published: 29 october 2018

sitihawa@kuis.edu.my

NORAZLISHAM MOHD AMIN
Fakulti Ekonomi dan Pengurusan
Universiti Kebangsaan Malaysia (UKM)
Bangi Selangor
norazlisham.mohd.amin.my@gmail.com

ABSTRAK

Industri makanan halal telah berkembang dan memainkan peranan yang
penting kepada komuniti Muslim bukan hanya di negara ini tetapi juga di seluruh
dunia. Perkembangan ini felah menjadikan aspek persijilan halal semakin
mendapat perhatian dan menjadi tumpuan kajian di kalangan sarjana
pengurusan halal dan pengamal indusri. Terdapat dakwaan yang menyatakan
bahawa kewujudan lompang teoritikal di dalam kajian yang terdahulu adalah
petunjuk kepada kurangnya pemahaman dan pembangunan teori di dalam
bidang ini. Kertas konseptual ini bertujuan untuk mengisi sebahagian daripada
perbincangan fersebut dengan memberi fumpuan kepada tekanan persekitaran
melalui perspektif teori institusi di dalam kajian pengurusan persijilan halal. Kajian
yang berterusan sama ada kajian konseptual atau empirikal perlu diteruskan
untuk membincangkan lebih banyak lagi isu-isu yang berkaitan pengunaan teori
di dalam industri halal, khususnya aspek pengurusan persijilan halal.

Kata Kunci: Pengurusan Persijilan Halal, Persijilan Halal, Sistem Jaminan Halal, Teori
Institusi

ABSTRACT

Halal food industy has been growing and playing significant role to the Muslim
community, not only in this country but also worldwide. Such development that
leads to halal certification and halal management certification are getting more
atftention and becoming area of research focus among the halal management’s
scholars and practitioners. There is a claim that suggests theoritical gaps in prior
literatures is a manifestation of lack of understanding and development theory in
this field. This conceptual paper aims fo fill part of the discussion by focusing on
environmental pressure through institutional theory perspective in  halal
certification management studies. Confinuous research whether conceptual or
empirical studies should be confinued fo discuss more issues related to the
implementation of the theory in the halal industry, particularly in the aspects of
halal certification management.

Keywords: Halal Certification Management, Halal Certification, Halal Assurance
System, Institutional Theory

PENGENALAN

Dalam tahun-tahun kebelakangan ini, kajian tentang halal telah menarik perhatian
daripada pelbagai pihak seperti pengamal industri, penguatkuasa dan juga ahli
akademik. Kajian-kajian terdahulu dikatakan lebih bertumpu kepada isu integrati, etika,
keraguan terhadap standard kerana ketiadaan keseragaman, serta manipulasi
persijilan halal akibat daripada perbezaan operasi dan fungsi perlaksanaan (Abdul-
Talib & Abd-Razak, 2013; Ismaeel & Blaim, 2012; Shafie & Othman, 2006). Ini adalah satu
perkembangan yang positif kerana potensi pasaran halal adalah sangat besar.
Pasaran makanan halal pada tahun 2014 dilaporkan bernilai USD$1.37 trilon, iaitu 18.2%
daripada pasaran makan global pada tahun tersebut (International Trade Centre,

2015).

Rajah 1: Statistik Trend Halal (Global) 2013-2018

Kesedaran yang semakin meningkat di kalangan masyarakat Islam serta penerimaan
produk halal di kalangan pengguna bukan Islam melalui konsep diet halal, telah
merancakkan lagi pertumbuhan pasaran makanan halal (Abdul-Talib & Abd-Razak,
2013; Adams, 2011; Wilson & Liu, 2010). Berdasarkan kepada tinjauan di laman
sesawang Goolge Trends, frend semasa global yang tertinggi berkaitan dengan topik
halal ialah restoran, makanan dan haram. Secara keseluruhannya, frend semasa
global untuk tempoh 5 tahun kebelakangan ini digambarkan di dalam Rajah 1.

Perkembangan ini telah menarik minat dan komitmen di kalangan pihak yang
berkepentingan di dalam industri ini untuk menambahbaik sistem dan strategi
pengurusan pensijlan  halal. Para pengusaha serta pengamal industri yang
memasarkan produk-produk halal mereka di dalom negara dan di peringkat global
telah menerima cabaran yang berterusan bukan hanya untuk memasarkan produk
tetapi juga untuk memastikan agar produk yang dipasarkan ini terjomin mutu dan
yang paling penting terjamin status halalnya di sepanjang pergerakan di dalam
rantaian bekalan produk tersebut. Perkembangan pesat yang telah turut menerima
sokongan daripada pihak kerajaan seperti kemudahan dan bantuan di dalom aspek
pelaburan dan perdagangan, penguasaan industri perkhidmatan dan kemunculan
pasaran baru telah mewujudkan satu senario baru kepada ekonomi global yang lebih
dinamik dan kompleks (Peter, Syed, & Meng, 2014).

Walaupun telah terdapat banyak kajian dilakukan berkaitan dengan pengurusan
pensijilan halal. Kajian-kajian ini dikatakan kurang memberikan penekanan terhadap
pembangunan dan perkembangan teori di dalom bidang pengurusan pensijilan halal
(Ab Talib, Md. Sawari, Abdul Hamid, & Ai Chin, 2016). Hujah ini furut dikuatkan melalui
kajian yang dilakukan sebelumnya (Aziz & Chok, 2013) yang menyatakan bahawa
penyelidikan di dalam bidang pensijlan dan pengurusan makanan halal masih lagi
berada di peringkat awal dan kekurangan aplikasi teori. Sesetengah aplikasi teori di
dalam penyelidikan halal dikatakan tidak lengkap kerana tidak menyatakan faktor-
faktor lazim seperti peranan keagamaan (Mukhtar & Mohsin Butt, 2012). Kertas
konseptual ini disediakan untuk mengisi sebahagian daripada perbincangan berkaitan
dengan penggunaan teori di dalam kajian pensijilan halal.

TEORI INSTITUSI DAN PENSIJILAN PENGURUSAN HALAL
Teori Institusi

Teori institusi memberi tumpuan kepada persoalan mengapa organisasi di dalam
sesuatu bidang cenderung untuk melihat dan bertindak atas perilaku yang sama.
Andaian asas di dalam teori ini ialah untuk mendalami pemahaman organisasi dalam
ruang institusi yang lebih meluas (DiMaggio & Powell, 1991). Kajian terdahulu
mengariskan beberapa ciri-ciri penting yang menjelaskan istilah institusi (Darono, 2012;
Scott, 2008) antaranya ialah (i) merupakan sebuah organisasi pemikiran, (i)
mempunyai tingkat kekekalan, (i) mempunyai tujuan yang ingin dicapai, (iv)
mempunyai sumber untuk mencapai tujuannya, (v) dalam bentuk simbol-simbol dan
(vi) memiliki dokumentasi sama ada dalam bentuk bertulis dan tidak bertulis.

Sesebuah organisasi dipengaruhi oleh tekanan normatif yang berbeza sama ada dari
dalam atau luar organisasi (Zucker, 1987). Sebagai contoh, tekanan daripada luar
organisasi adalah daripada persekitaran organisasi dan organisasi yang lain. Manakala
struktur organisasi itu sendiri adalah contoh tekanan dalaman kepada organisasi.
Contoh-contoh ini adalah antara aspek yang telah ditekankan di dalam kajian yang
terdahulu (Zucker, 1987). Teori institusi dapat membantu menjelaskan tentang strategi
atau tfindak balas organisasi terhadap tekanan daripada persekitaran luaran
(DiMaggio & Powell, 1983; DiMaggio & Powell, 2000). Dalam erti kata lain, ianya boleh
digambarkan sebagai syarikat yang bertindak balas terhadap tekanan dan jangkaan
daripada pihak luar (Mariotti, Kadasah, & Abdulghaffar, 2014). Kajian teori institusi ini
tidak hanya tertumpu kepada sudut dalaman sesebuah syarikat seperti peraturan dan
struktur kawal selia sahaja. Tetapi telah diperluaskan kepada syarikat yang lain di
dalam industri yang sama (Hessels & Terjesen, 2010). Sarjana teori institusi bersetuju
bahawa tekanan institusi boleh dibahagikan kepada dua kumpulan institusi, iaitu
berpunca dari persekitaran makro-sosial dan hubungan antara organisasi.

Penggunaan teori institusi di dalam bidang yang berbeza telah memperkayakan teori
ini dengan wujudnya sudut pandangan yang berbeza berdasarkan kepada perspektif
bidang masing-masing. Jadual 1 di bawah adalah contoh perbezaan berdasarkan
kepada cabang bidang disiplin ilmu seperti yang digambarkan oleh Bruton, Ahlstrom
dan Li (2010) dalam membincangkan perbezaan aliran di dalam teori institusi:

Jadual 1: Perbezaan Penggunaan Teori Institusi

Ciri Utama Cabang bidang Cabang bidang
Ekonomi/Politik Sosiologi/Organisasi
Andaian Individu membuat ndividu membuat keputusan
keputusan berdasarkan berdasarkan kepada
kepada kemudahan dan penemuan (heuristik).

keseragaman peraturan.

Pendorong Tingkah laku dan prosedur, Perkongsian budaya dan
kepada kawalan norma sosial secara  kognifif.

perafturan formal.

Hubungan di Institusi luar mewujudkan Organisasi menyesuaikan diri
antara institusi  struktur untuk organisasi. dan mematuhi nilai dan had
dan organisasi yang telah ditetapkan oleh

institusi masyarakat.
(Sumber: Bruton et. al, 2010, p. 430)

Kajian di dalam bidang pengurusan perniagaan mencadangkan definisi yang berbeza
berkaitan teori institusi. lanya berdasarkan kepada pendekatan yang dicadangkan
oleh Lawrence, Hardy dan Phillips (2002) yang menyatakan bahawa teori institusi
tersebar meluas secara amalan, teknologi atau kaedah-kaedah yang sama yang
telah lama dipraktfiskan oleh syarikat. Peralihan kepada teknologi, kaedah atau
amalan yang berlainan akan melibatkan kos yang tinggi dan tidak efisyen (Lawrence,
et al., 2002). Berdasarkan kepada bidang ini, di dalam konteks pasaran makanan halal,

perubahan ini menggambarkan usaha syarikat bertindak balas kepada faktor-faktor
luaran seperti memenuhi keperluan terhadap peraturan yang ditetapkan oleh
kerajaan contohnya keperluan piawaian di bawah sistem jaminan halal, atau untuk
memenuhi permintaan pengguna pasaran halal.

Kertas konseptual ini menggunapakai pendekatan teori insitusi oleh pengkaji terdahulu
(DiMaggio & Powell, 1983; DiMaggio & Powell, 2000) dalam membincangkan motivasi
di dalam bidang pensijilan pengurusan halal terhadap perubahan yang dihadapi
berdasarkan kepada perkembangan semasa di dalam industri ini. Berdasarkan
kepada teori institusi, syarikat beroperasi di dalam persekitaran yang diinstitusikan di
mana akujanji perniagaan adalah terikat kepada sesuatu kaedah-kaedah, peraturan-

peraturan, dan dasar (Lawrence, Suddaby, & Leca, 2011).

Di dalam pasaran halal, Johan Fisher, seorang penyelidik di sebuah universiti di
Denmark di dalam kajiannya (Fischer, 2012, 2015, 2016) menggambarkan bahawa
industri ini diinstitusikan dengan agak mendalam oleh pihak berkuasa, termasuk
penetapan beberapa aspek berkaitan dengan operasi syarikat, khususnya yang
melibatkan pengurusan pensijilan halal. Perkembangan ini menyebabkan wujudnya
tekanan untuk melakukan perubahan di kalangan organisasi di dalam industri ini.
Terdapat tiga mekanisma tekanan persekitaran luaran di dalam teori institusi (DiMaggio
& Powell, 1983; DiMaggio & Powell, 2000; Glover, Champion, Daniels, & Dainty, 2014)
iaitu tekanan paksaan (coercive), normatif (hormative) dan meniru (mimetic).

PENGGUNAAN TEORI DI DALAM KAJIAN PENSIJILAN PENGURUSAN HALAL

Satu finjauan berkaitan dengan penggunaan teori di dalam kajian yang lalu telah
dilakukan untuk mendapatkan gambaran awal tentang fenomena ini. Tinjauan awal
dilakukan di loman sesawang Google Scholars dengan menggunakan kata kunci
khusus seperti halal dan pengurusan pensijilan halal. Data penyelidik, pendekatan
kajian, kata kunci dan teori yang digunapakai di dalam kertas kajian disenaraikan di
dalam Jadual 2. Secara umumnya berdasarkan kepada finjauan awal ini, kebanyakan
kertas kajian yang telah dikenalpasti di dalam Jadual 2 ada melibatkan perbincangan
teori, dari aspek konseptual (Ab Talib & Johan, 2012; Ab Talib, et al., 2016) sehinggalah
kepada aplikasi penggunaan teori dan model termasukloh mengenalpasti konstruk
dan pendekatan yang telah diasimilasikan bersesuaian dengan bidang yang dikaiji
iaitu aspek pensijilan pengurusan halal dan perkara yang berkaitan dengannya (Abdur
Razzaque & Nosheen Chaudhry, 2013; Ahmad Tarmizi, Komarulzaman, Abd Latiff, &
Abd Rahman, 2014; Ali, Tan, & Ismail, 2017; Mukhtar & Mohsin Butt, 2012). Rajah 2
adalah ilustrasi awan perkataan! (word cloud) teori dan model yang dihasilkan
berdasarkan kepada patah perkataan teori dan model yang dikenalpasti di dalam
tinjauan awal ini. Tinjauan awal ini mendapati bahawa teori insitusi telah digunapakai
di dalam kajian sebelum ini (Ab Talib, et al., 2016; Othman, Ahmad, & Zailani, 2009), di
samping teori-teori lain seperti teori tingkah laku terancang, teori kesediaan. Othman,

I Awan perkataan dihasilkan dengan mengunakan aplikasi Wordclouds dilaman sesawang
https://www.wordclouds.com/

et al. (2009) memberikan tumpuan kepada kajian empirikal terhadap kesan tekanan
institusi di dalam industi makanan halal di Malaysia. Manakala kajian yang lain (Ab Talib
& Johan, 2012; Ab Talib, et al., 2016) lebih memberi tumpuan kepada perbincangan
konseptual ke atas teori institusi.

Rajah 2: Teori yang di dalam kajian terdahulu

Perkembangan Semasa Dan Tekanan Insitusi

Berdasarkan kepada kata kunci yang dikenalpasti di dalam di dalam Jadual 2,
didapati terdapat peningkatan perhatian yang telah diberikan terhadap aspek
aplikasi dan perbincangan tentang keperluan pensijlan halal sebagai satu keperluan
di dalam industri dengan menggunakan teori seperti teori fingkah laku terancang, teori
kesediaan dan teori institusi.

Teori institusi dilihat sesuai untuk diaplikasikan dalam usaha untuk menjelaskan
perkembangan tekanan persekitaran terhadap keperluan pengurusan pensijilan halal.
Pendekatan ini adalah selari dengan pendekatan kagjian sebelum ini (Ab Talib, et al.,
2016) dan ianya bertujuan untuk menambahbaik kajian sebelumnya dengan
mengambilkira perkembangnan semasa di dalam indusri halal.

Perkembangan semasa seperti rantaian bekalan halal, logistik halal, halal integriti,
sistfem jaminan halal dan perubahan gelagat pengguna menyebabkan berlakunya
isomorphism atau penyeragaman di kalangan organisasi di dalam industri halal ini.
Dalom membincangkan tekanan persekitaran dalam pengurusan persijilan halal
berdasarkan kepada perkembangan semasa melalui lensa teori institusi, ianya perlu
dilihat melalui tiga elemen utama di dalam teori institusi icitu paksaan (coercive),
normatif (normative) dan meniru (mimectic). Ketigo-tiga elemen ini menjelaskan
tekanan persekitaran luaran yang dihadapi oleh organisasi.

Jadual 2: Kajian Lepas Berkaitan dengan Pensijlan Pengurusan Halal

Bil. Penyelidik Pendekatan Kajian Kata Kunci Teori/Model
1. (Ab Talib & Johan, Kertas konseptual Halal, logistik halal, rantaian bekalan halal, -
2012) pembungkusan, budaya halal
2. (Ab Talib, et al., 2016) Kertas konseptual — Halal, persijilan halal, pasaran makanan Teori Institusi (institutional theory)
kualitatif halal, teori institusi
(Abdur Razzaque & Kuantitatif — kqji selidik  Tingkah laku pengguna, pelabelan, Model proses membuat keputusan
Nosheen Chaudhry, australia, pengguna muslim, membuat pengguna Islam, berdasarkan kepada
2013) keputusan, agama, penglibatan, teori tingkah laku terancang (theory of
keputusan pembelian, carian maklumat, planned behavior)
label produk
3. (Ahmad Tarmizi, et al., Kuantitatif — kqji selidik ~ Kesiapan, logistik halal, penyedia logistik, Kesediaan ke arah logistik Halal,
2014) Halalan Toyibban berdasarkan kepada teori kesediaan
(readiness theory)
4, (Ali, et al., 2017) Kualitatif — temuduga Malaysia, halal, industri makanan, integriti Rantaian bekalan makanan halal (halal
makanan, integriti rantaian bekalan food supply chain)
makanan, melindungi integriti makanan
5. (Fathi, Zailani, Kuantitatif — kaji selidik ~ Malaysia, kesediaan untuk membayar, Kesediaan untuk membayar (willingness to
Iranmanesh, & makanan Halal, pensijilan logistik halal pay)
Kanapathy, 2016)
6. (Hassan, Ahmad, Kualitatif - temuduga Rantaian bekalan halal, pengurusan -
Hamid, & Zainuddin, rantaian bekalan, pelaksanaan sistem
2016)
7. (Islam & Kertas konseptual Pemasaran halal, pemasaran Islam, indeks -
Chandrasekaran, 2013) noor brand, produk halal, jenama halal,
pensijilan halal
8. (Kamaruddin, Iberahim,  Kualitatif — kaiji selidik Halal, logistik, kesediaan untuk membayar,  Kesediaan untuk membayar logistik halal
& Shabudin, 2012) cara hidup (willingness to pay for halal logistic),
menggunakan model logit
9. (Mukhtar & Mohsin Butt,  Kuantfitatif — kaji selidik  Islam, tingkah laku pengguna, jenama, Teori tindakan beralasan

2012)

pemasaran Islam, pasaran halal, menjual

(theory of reasoned action)

Bil. Penyelidik Pendekatan Kajian Kata Kunci Teori/Model
ke pasaran Islam, pengguna Islam
10. (Noordin, Noor, & Kualitatif — temuduga Pensijilan halal, kecekapan operasi, Pendekatan ekosistem adaptive
Samicho, 2014) analisis rantaian nilai, kaedah sistem kerja, (adaptive ecosystem approach)
ekosistem
11. (Omar & Jaafar, 2011) Kertas konseptual — Halal, makan halal Rantaian bekalan halal (halal supply
kualitatif chain)
12. (Othman, et al., 2009) Kuantitatif — kqji selidik ~ Norma, organisasi, industri, meniru Teori Institusi (institutional theory),
(mimetic), Malaysia menggunakan senarai periksa tekanan
institusi (perceived institutional pressure
checklist)
13. (Rezai, Mohamed, & Kuantitatif — kqji selidik ~ Makanan yang dihasilkan, logo halal, Keyakinan pengguna terhadap produk
Shamsudin, 2012a) keyakinan, pengguna muslim, model logit  makanan dilabel halal, model logit
14. (Shafii & Khadijah, 2012)  Kualitatif - temuduga Kebolehkesanan halal, pengeluaran Element data pendorong kebolehkesanan
makanan halal, pensijilan halal syariah (elements of driving force of traceability)
15. (Tan, Razali, & Husny, Kualitatif - temuduga Teknologi maklumat dan komunikasi, halal  Penerapan teknologi pengangkutan halal
2012) logistik, pengangkutan halal, penerapan (halal transportation’s technology
teknologi adoption), berdasarkan kepada model
penerapan dan penyebaran
sistem/teknologi maklumat
16. (Tieman & Che Ghazali, Kertas konseptual — Pemerolehan halal, pembelian halal, Fungsi pembelian — matriks portfolio
2013) kualitatif rantaian bekalan halal, pematuhan halal,  pembelian Kraljic dan model proses
rantaian nilai Islkam, halal, pembelian, Islam  pembelian van Weele.
17. (Zulfakar, Jie, & Chan, Kertas konseptual - Rantaian bekalan makanan halal, integriti  Integriti rantaian bekalan makanan halal

2012)

kualitatif, analisa
kandungan

halal, kajian sastera, rangka konseptual

(halal food supply chain integrity)

Secara ringkasnya, mekanisma paksaan merujuk kepada kuasa-kuasa politik dan
peraturan yang dikenakan oleh pemerintah kerajaan (Fikru, 2014b). Mekanisma
normatif pula menandakan tekanan untuk mematuhi industri norma dan jangkaan
masyarakat (Fikru, 2014b; Tari, Heras-Saizarbitoria, & Dick, 2014). Manakala mekanisma
meniru menunjukkan kecenderungan organisasi untuk meniru amalan terbaik pesaing
(Mariotti, et al., 2014; Tari, et al., 2014).

Tekanan Paksaan (Coercive)

Tekanan ini berpunca daripada jangkaan rasmi dan fidak rasmi sama daripada
peraturan yang ditetapkan oleh pihak berkuasa atau daripada organisasi lain.
Kebergantungan kepada institusi luar mendorong organisasi untuk memenuhi hasrat
dan jangkaan ke atas organisasi (Arpanutud, Keeratipibul, Charoensupaya, & Taylor,
2009). Peraturan yang ditetapkan adalah contoh tekanan daripada pihak berwaijib
atau kerajaan yang dikenakan ke atas organisasi (DiMaggio & Powell, 1983; DiMaggio
& Powell, 2000).

Pengenalan peraturan dan penguatkuasaan peraturan oleh pihak berwajib adalah
salah satu kaedah yang digunakan untuk memaksa syarikat-syarikat yang terlibat di
dalam industri halal untuk mematuhinya. Rezai, Mohamed, & Shamsudin (Rezai, et al.,
2012a) di dalam kajiannya dengan jelas menyatakan bahawa, ".. jika produk didapati
tidak halal atau status halalnya meragukan ... [pengilang] yang kemungkinan besar
akan diberi amaran atau denda, serta boleh didakwa oleh pihak mahkamah'.
Kenyataan ini merupakan contoh jangkaan yang dikenakan ke atas pengilang produk
halal, yang mana pengilang perlulah memastikan status halal dan fidak berkompromi
dengan perkara yang boleh menggugat status halal produk yang dikeluarkan.
Tindakan undang-undang sekira jangkaan ini tidak dipenuhi adalah contoh tekanan
secara paksaan yang dikenakan ke atas pengilang.

Pengurusan persijilan halal adalah merupakan pengesahan dan jaminan tentang
status halal makanan, kegagalan untuk mematuhinya boleh mengakibatkan pelaku
dikenakan denda yang besar (Mohd Nawi & Mohd Nasir, 2014).

Melalui penguatkuasaan undang-undang, peraturan dan standard, syarikat akan
menanggung kos yang lebih finggi contohnya perlu membayar denda kerana
hukuman atas ketidakpatuhan. (Rezai, et al., 2012a; Rezai, Mohamed, & Shamsudin,
2012b). Oleh yang demikian, syarikat perlulah memastikan undang-undang, peraturan
dan standard yang dikuatkuasakan senfiasa dipatuhi. Di negara ini, usaha
penguatkuasaan tidak hanya tertumpu kepada satu-satu agensi sahaja, sebaliknya
tanggungjawab ini digalas oleh pelbagai agensi berdasarkan kepada bidang kuasa
yang tertentu seperti di dalam Jadual 3 di bawah:

Jadual 3: Peranan Agensi Kerajaan, Fungsi dan Bidang Kuasa

Komponen

Agensi

Bidang Kuasa

Standard kualiti

Pengeluaran sijil
halal, pemantauan
dan audit

Pemantauan dan
penguatkuasaan
undang-undang

Latihan dan khidmat

nasinhat

Hal-ehwal peraturan
saintifik

Penyembelihan
haiwan

Jabatan Standard Malaysia

Bahagian Hub Halal,
Jabatan Kemajuan Islam
Malaysia (JAKIM)

Jabatan Agama Islam
Negeri (JAIN)

Kementerian Perdagangan
Dalam Negeri, Koperasi dan
Kepenggunaan (KPDNKK)

Halal Development
Corporation (HDC)

Bahagian Keselamatan dan
Kualiti Makanan,
Kementerian Kesihatan
Malaysia

Jabatan Perkhidmatan
Veterinar

Mengawal selia penstandardan dan
akreditasi. Berdasarkan kepada Akta
Standard Malaysia 1996 (Akta 549)

Meliputi Standard Malaysia:-

MS 1514:2009

MS 1900:2004

MS 2300:2013

MS 2424:2012

MS 2565:2014

MS 2594:2015

MS 2610:2015

MS2627:2017

Good Manufacturing Practice (GMP)

\4

Mengesahkan sesuatu produk
mengikuti garis panduan yang telah
ditetapkan

» Mengeluarkan pensijilan halal

Memantau dan menguatkuasakan undang-
undang yang berkaitan penggunaan logo
halal
e Perintah Perihal Dagangan
(Penggunaan Perbahasaan “Halal”)
1975 dan Akta Perihal Dagangan 1972.
e Akta Cap Dagangan 1976
e Perafturan Cap Dagangan 1997

» Fokus kepada usaha pembangunan
hub halal di peringkat antarabangsa
» Meningkatkan keyakinan masyarakat
ferhadap pensijilan halal
Memastikan pengguna mendapat
makanan yang selamat.
o Akta Makanan 1983
e Peraturan Makanan 1985
e Peraturan bagi Makanan dan Ramuan
Makanan yang diperoleh melalui
Bioteknologi Moden.
e Peraturan-peraturan Kebersihan
Makanan 2009
e Peraturan Iradiasi Makanan 2011

Premis penyembelihan dan pemprosesan

hendaklah  dikhususkan  untuk  akfiviti
penyembelihan halal dan pemprosesan
halal sahaja

e Akta Binatang 1953 (semakan 2006)
e Akta Rumah Penyembelihan

Komponen Agensi Bidang Kuasa

(Penswastaan) 1993
e Akta Lembaga Kemajuan Ternakan
Negara (Pembubaran) 1983

Kawalan barang Jabatan Kastam Di Raja Kawalan barangan import fenusu dan
import Malaysia daging halal
e Akta Kastam 1967 (Larangan Mengenai
Import 1998)

Antara persoalan asas yang perlu dijelaskan serba ringkas mengapa perlunya wujud
peraturan dan penguatkuasaan peraturan ini sedangkan tuntutan untuk mematuhinya
telah pun diperjelaskan di dalam al-Quran. Firman-firman Allah S.W.T:

Dan makanlah makanan yang halal lagi baik dari apa yang Allah telah
rezekikan kepadamu, dan bertakwalah kepada Allah yang kamu beriman
kepada-Nya.

(Al-Maidah, 5: 88)

Dan janganlah kamu mengatakan terhadap apa yang disebut-sebut oleh
lidahmu secara dusta "ini halal dan ini haram", untuk mengada-adakan
kebohongan terhadap Allah. Sesungguhnya orang-orang yang mengada-
adakan kebohongan terhadap Allah tiadalah beruntung.

(Al-Nahl, 16: 116)

Walaupun telah terdapat penerangan yang jelas di dalam al-Quran, perkara ini tidak
menghalang sesetengah sekelompok masyarakat yang beragama Islam untuk
mengambil kesempatan ke atas masyarakat muslim yang lain. Sebagai contoh,
skandal penipuan status daging yang berlaku di UK yang mana dua orang usahawan
telah disabitkan kesalahan kerana konspirasi menipu pelanggan dengan membuat
perakuan palsu berkaitan jenis daging yang dijual. Kedua-dua usahawan muslim
tersebut telah menjual daging ayam belanda yang fidak halal sebagai daging
kambing halal di serata UK di antara tahun 2013 and 2014 (Gibson, 2017). Agak
memalukan, penyelewengan ini dilakukan oleh individu yang beragama Islam.
Tindakan ini yang disifatkan oleh wartawan akhbar The Leicester Mercury? di UK
sebagai satu pembelotan kepada seluruh masyarakat Muslim.

Penggubalan undang-undang, peraturan dan standard yang berkaitan dapat
memberikan tekanan kepada pengusaha-pengusaha dan organisasi di dalam industri
halal untuk mematuhinya. lanya amatlah perlu dan bertepatan, bukan hanya untuk
menyeragamkan perlaksanaan  pensijilan  pengurusan  halal  tetapi juga untuk

2 The Leicester Mercury telah ditubuhkan pada tahun 1874 dan merupakan salah sebuah
akhbar tempatan di UK yang telah lama beroperasi. Maklumat lanjut tentang akhbar ini boleh
didapati di laman sesawang akhbar - hitps://www.leicestermercury.co.uk/about-us/.

memastikan pematuhannya dapat dikuatkuasakan untuk melindungi kepentingan
semua pihak terutamanya pengguna produk halal.

Tekanan Normatif (Normative)

Normatif bermaksud berpegang teguh kepada norma, aturan dan ketentuan-
ketentuan yang tertentu. lanya juga boleh dirvjuk kepada sikap dan kesetfiaan
terhadap aturan dan kaedah yang berlaku di dalam lingkungan tertentu. Tekanan
normatif wujud daripada keperluan untuk mematuhi norma-norma ini, ferutamanya
tekanan daripada pengguna. lanya juga merujuk satu usaha kolektif sama ada
individu, kumpulan atau pemimpin dalam instifusi yang menentukan cara dan
bagaimana ahli kumpulan ini bekerja (DiMaggio & Powell, 1983; DiMaggio & Powell,
2000; Scott, 2005).

Dalom usaha untuk syarikat bersaing dengan lebinh kompetatif di dalam pasaran
Muslim sama ada di dalaom mahu pun di peringkat antarabangsa, keperluan untuk
mendapatkan kepercayaan masyarakat melalui pensijilan halal adalah satu kelebihan
dan dirujuk sebagai tekanan normatif kepada organisasi dan ianya menjadi horma di
dalam perniagaan kini. Situasi  merujuk kepada isomorphism normatif yang
digambarkan sebagai tindakan untuk melakukan amalan yang dianggap biasa dalam
industri (Fikru, 2014a). Isomorphism normatif berkait rapat dengan imej dan reputasi
organisasi  berdasarkan kepada satu  kajion  motivasi  perlaksanaan  pensijilan
pengurusan persekitaran atau lebih dikenali dengan singkatan ISO 14001 yang
dilaksanakan di Arab Saudi (Mariotti, et al., 2014). Mariotti, et al. (Mariotti, et al., 2014)
seterusnya menegaskan tentang kepentingan untuk mematuhi norma industri kerana

ianya memberikan kesan yang besar pada imej dan reputasi syarikat.

Maklumat ini amat penting khususnya dalam memahami pasaran Muslim yang sensitif
terhadap isu berkaitan dengan status halal sesuatu produk (Rezai, et al., 2012a).
Persijilan halal ditafsirkan oleh pengguna sebagai petunjuk bahawa produk makanan
adalah selamat, bersih dan sihat (Aziz & Chok, 2013; Henderson, 2016; Sharifah
Zannierah Syed Marzuki, Colin Michael Hall, & Paul William Ballantine, 2012). Sebagai
contoh, McDonald di Singapura telah dilaporkan mengalami peningkatan jualan
setelah menerima pensijilan halal daripada pihak berkuasa (Henderson, 2016; Lada,
Harvey Tanakinjal, & Amin, 2009). Kegagalan mempamerkan logo halal pada produk
keluaran syarikat berkemungkinan akan mengakibatkan penolakan di kalangan
pelanggan Muslim. Oleh yang demikian, syarikat pengeluar yang mensasarkan
pasaran Muslim perlu memastikan bahawa produk keluaran syarikat telah melalui
proses pensijlan dan logo pensijilan tersebut dipamerkan pada produk yang
dipasarkan  kerana  kajian  telah  menunjukkan  bahawa  pensiilan  halal
menggambarkan imej dan reputasi syarikat.

Walaupun pasaran produk halal mempunyai potensi pasaran yang besar, di samping

untuk memenuhi kewajipan sebagai seorang Muslim, terdapat banyak cabaran yang
perlu diberikan perhatian yang sewajarnya oleh syarikat-syarikat yang menceburi di

dalam industri ini berikutan kesedaran halal dan ‘diet halal’ yang semakin meningkat
di kalangan pengguna sama ada dikalangan pelanggan Islam maupun bukan Islam.
Perkara ini turut diperkuatkan lagi oleh pengasas dan pengarah Forum Halal Dunia
pada tahun 2013 yang menegaskan bahawa, "...pengguna, perniagaan dan badan
kerajaan Islam menegaskan minat mereka terhadap industri ini dan menjadi semakin
berani menyuarakan pendapat mereka tentang keperluan produk, perkhidmatan dan
perniagaan untuk mengembangkan sektor ini” (Janmohamed, 2013).

Penubuhan agensi yang berperanan untuk menggalak pensijilan halal di kalangan
syarikat yang terlibat di dalam pasaran halal seperti Halal Development Corporation
(HDC) turut boleh dilihat sebagai faktor pemangkin yang mewujudkan tekanan
kepada syarikat-syarikat yang telibat untuk melakukan pensijilan halal. Antara peranan
yang dimainkan oleh HDC ialah menyediakan latihhan dan membantu
penambahbaikan produk agar setanding dengan pasaran luar. Dalam konteks
pensijlan makanan halal, kajian ini mengusulkan bahawa syarikat perlu mendapatkan
keyakinan daripada pengguna Islam yang sensitif dengan status makanan halal yang
mana penggunaannya adalah fardu dan ibadah (Sharifah Zannierah Syed Marzuki,
Collin Michael Hall, & Paul William Ballantine, 2012) dan dilakukan sebagai usaha untuk
melindungi iman seseorang (Regenstein, Chaudry, & Regenstein, 2003). Oleh yang
demikian usaha untuk mendapat pengiktirafan pasaran pengguna melalui pensijilan
halal adalah penting dan menjadi perkara yang paling asas dalam menjadikan
syarikat lebih berdaya saing. Dalam perspektif ini, andaian boleh dibuat bahawa
kerana pengambilan makanan halal adalah satu norma di negara yang majoritinya
masyarakat Muslim, syarikat mengenalpasti perkara ini sebagai tekanan yang wujud di
persekitaran  luarannya dan seterusnya menjadikannya bermotivasi  untuk
melaksanakan pengurusan pensijilan halal.

Tekanan Meniru (Mimectic)

Sesuatu keadaan ketfidakpastian yang memberi tekanan kepada syarikat untuk meniru
amalan terbaik yang dilakukan oleh pesaing di dalam industi. Ketidakpastian luaran
berpunca daripada struktur kawal selia, agensi kerajaan, undang-undang serta
pandangan umum. Organisasi dikatakan mempunyai kecenderungan untuk meniru
perubahan organisasi yang lain kerana kekurangan maklumat dan pengetahuan
tentang pasaran serta matlamat organisasi yang tidak jelas (DiMaggio & Powell, 1983;
DiMaggio & Powell, 2000). Matlamat organisasi yang samar boleh memberikan implikasi

3 Istilah diet halal telah furut digunakan oleh syarikat Cadbury dalam menjawab findak balas
negatif dari beberapa pelanggan syarikat apabila gambar seorang pegawai syarikat Cadbury
yang memegang sijil pensijilon halal telah muncul di laman media sosial dengan paparan
penulisan yang membawa maksud... "Cadbury dengan bangga memaparkan sijil halal yang
baru diperolehi kelulusannya, lulus...”. Wakil syarikat Cadbury menjelaskan bahawa fiada
produk di UK yang disahkan halal dan pihak syarikat fidak pernah membuat apa-apa
perubahan kepada kandungan coklat untuk menjadikannya halal. Produk syarikat yang sedia
ada dikatakan bersesuaian dengan kehendak pelanggan yang mengikuti keperluan diet halal,
bersamaan dengan keperluan diet makanan yang lain seperti roti dan air (Rodionova, 2017).

tekanan kepada organisasi dalam menghadapi tekanan luaran. Oleh kerana
kelemmahan ini, meniru merupakan pendekatan yang terbaik kerana ianya
menawarkan kemudahan dalam merumuskan obijektif atau strategi organisasi
(DiMaggio & Powell, 1983; DiMaggio & Powell, 2000). Hanya amalan yang terbaik dan
terbukti berjaya sahaja akan ditiru.

Kajian menunjukkan bahawa organisasi bermotivasi untuk melaksanakan pensijilan
halal kerana terpengaruh dengan keinginan untuk mencapai kejayaan yang sama
yang telah dinikmati oleh organisasi yang mempunyai pensijilan halal (Fikru, 2014a,
2014b; Mariotti, et al., 2014). Keadaan ini memberikan tekanan yang mendorong
kepada pendekatan untuk meniru tindakan pesaing yang telah berjaya.

Sebagai contoh, dalam satu kajian pensijlan makanan yang dilakukan di Thailand
menunjukkan bahawa semakin besar bilangan firma komited untuk pensijilan, ianya
akan mendorong firma lain untuk turut serta menerima dan melakukannya (Arpanutud,
et al., 2009). Situasi ini tfidak hanya terpakai untuk pasaran domestik tetapi juga di
peringkat antarabangsa. Di peringkat antarabangsa, firma antarabangsa meniru
tindakan firma tempatan dan sebaliknya untuk mengekalkan kelebihan daya saing di
dalam pasaran (Fikru, 2014a, 2014b). Peniruan yang memberikan prestasi positif akan
menggalakkan lebih banyak lagi syarikat melaksanakan pensijilan halal (Othman, et
al., 2009). Tekanan untuk meniru adalah untuk mengekalkan kelangsungan perniagaan
dengan menggunakan strategi halal untuk melambangkan kebersinan dan kesegaran
(Aziz & Chok, 2013) kerana pengguna lebih cenderung untuk membeli produk halal
yang telah disahkan (Verbeke, Rutsaert, Bonne, & Vermeir, 2013).

Rajah 3 di bawah adalah model yang menerangkan tekanan luaran yang menjadi
motivasi untuk perlaksanaan pensijilan halal oleh organisasi dengan menggunakan
contoh perkembangan semasa. Organisasi menjadi pusat tumpuan di dalam model ini
dan berada di tengah-tengah bulatan model. Sebagai salah sebuah entiti di dalam
komuniti industri halal, organisasi akan sentiasa berinteraksi dengan persekitarannya
sama ada secara langsung mahu pun tidak langsung. Interaksi ini digambarkan melalui
lingkungan kedua dan ketiga yang mengelilingi organisasi yang digambarkan sebagai
bulatan kecil yang berada di tengah-tengah bulatan besar. Persekitaran luaran ini
seterusnya menumbulkan tekanan-tekanan kepada organisasi. Selari dengan kajian
sebelum ini (Ab Talib, et al., 2016) tekanan luaran ini datangnya daripada kerajaan,
pengguna dan juga pesaing.

Keadaan ini telah menarik sebilongan besar organisasi untuk melakukan pensijilan
berikutan kebimbangan kehilangan sebahagian besar pelanggan kepada firma
pesaing. Sebagai contoh, kes ubat gigi beriemana Colgate, yang tidak mempunyai
logo halal telah mencetuskan kebimbangan kepada masyarakat setempat sekitar
tahun 2005, walaupun Syarikat Colgate-Palmolive Malaysia telah beroperasi lebih 50
tahun di Malaysia pada ketika itu (The Halal Journal, 2006). Akibatnya, sebahagian
pengguna telah beralih kepada jenama lain atas alasan produk tidak mempunyai
pengesahan pensijlan halal. Pada ketika itu jenama Mu'min keluaran syarikat
bumiputera telaoh mempunyai pengikfirafan pensijlan  halal dan  mendapat

kepercayaan pengguna walaupun jenama tersebut masih baru di pasaran (Sinar
Harian, 2015). Berikutan timbulnya keraguan di kalangan pengguna, pihak pengurusan
Colgate-Palmolive Malaysia telah mengambil langkah drastik termasuk terpaksa
mendapatkan kelulusan daripada Kementerian Kesihatan dan seterusnya bekerjasama
dengan pihak JAKIM untuk memastikan proses pengeluaran adalah mematuhi
piawaian pensijlan halal untuk meletakkan tanda logo halal di pembungkusan produk
keluarannya (The Halal Journal, 2006).

Rajah 3: Aplikasi teori institusi dalam pengurusan pensijilan halal

Agensi Keragjaan

guatkuasge

Tekanan paksaan
(Coercive)

Pemahamaryadat yorma

Amalgn ferbaik
Teori Institusi
dalam
pengurusan
pensijilan Halg

Tekanan
normatif

bersih dan sihg

KESIMPULAN

Pengurusan pensijilan halal telah mendapat banyak tumpuan kajion dalam usaha
untuk merungkaikan isu dari pelbagai aspek seperti rantaian dan persepsi pengguna
terhadap produk halal. Namun, keperluan unfuk memahami dan membangunkan
teori yang mendasari perkembangan pengurusan persijilan halal turut menjadi faktor
penting yang tidak boleh diambil ringan. Pembangunan teori dan kajion empirikal
berdasarkan kepada teori-teori tersebut akan membolehkan akfiviti pengumpulan
maklumat penting yang dapat membantu pihak yang terlibat di dalam industri halal ini
merangka strategi sama ada untuk meningkatkan lagi daya saing atau membantu
dalam penggubalan sesuatu dasar dan peraturan demi untuk mengembangkan lagi
industri ini. Hal ini bertepatan dengan hasrat untuk menjadikan Malaysia sebagai
sebuah hub halal melalui pelbagai inisiafif.

Kertas konseptual ini mengusulkan penggunaan teori insfitusi di dalom kajian
pengurusan pensijilon halal dan seterusnya membincangkan faktor-faktor tekanan
terhadap organisasi di dalam industri halal dengan menggunakan lensa teori institusi
berdasarkan kepada figa elemen tekanan dengan merujuk kepada perkembangan
semasa. Model konseptual yang diketengahkan memberikan tumpuan kepada
motivasi  luaran yang mendorong organisasi melakukan  perubahan  untuk
mendapatkan pensijilan halal. Adalah diharapkan, kertas konseptual ini dapat
menyumbang kepada kajian yang lebih mendalam dan menyeluruh dalom usaha
untuk memahami industi halal. Aspek kajian juga diharapkan tidak hanya tertumpu
kepada aktiviti yang berkaitan dengan rantaian bekalan sahaja tetapi akan turut
meliputi  aspek prestasi, kualiti amalan standard halal, perkara-perkara yang
mendorong kepada ketidakakuran, fitik kritikal halal dan juga kesan globalisasi industri
halal. Selaras dengan perbezaan aliran di dalam teori institusi yang diketengahkan
oleh Bruton, et al. (Bruton, et al., 2010), satu kajian yang lebih menyeluruh patut
dilakukan untuk mengenalpasti perbezaan yang terdapat di dalam aliran cabang
bidang pengurusan persijlan halal. Keperluan untuk mematuhi Syariat adalah contoh

yang paling ketara di dalam industi makan halal.

